
Dekabrın 18-də Azərbaycan Respublikasının Prezidenti İlham Əliyev Müstəqil Dövlətlər
Birliyinin Dövlət Başçıları Şurasının videokonfrans formatında keçirilən iclasında iştirak
edib. 

Dövlətimizin başçısı iclasda çıxış edərək bildirib ki, başa çatmaqda olan ilin dünyada
əsas mövzusu pandemiyaya qarşı mübarizə, bizim regionda əsas mövzu Dağlıq Qarabağda
və onun ətrafında hərbi əməliyyatlar idi. Pandemiyaya qarşı mübarizəyə gəldikdə,
Azərbaycan həm ölkə daxilində, həm də beynəlxalq arenada bu ümumi bəlaya qarşı
mübarizə üzrə operativ tədbirlər görüb. Pandemiyaya qarşı mübarizə, habelə zərərçəkmiş
kateqoriyalardan olan vətəndaşlara maliyyə dəstəyi göstərilməsi üçün dövlət büdcəsindən,
təqribən, 2,5 milyard dollar məbləğində vəsait ayrılıb.  

Prezident İlham Əliyev çıxışında Azərbaycan ilə Ermənistan arasında müharibə
məsələsinə də toxunaraq bildirib ki, Azərbaycan uzun illər ərzində ölkəmizin xeyli
ərazisini, beynəlxalq miqyasda tanınmış ərazilərini işğal altında saxlayan işğalçı ölkə
üzərində qələbə qazandı. Azərbaycan üçün bu, Vətən müharibəsi, azadlıq müharibəsi, Er-
mənistan üçün isə işğalçılıq, istilaçılıq müharibəsi idi. 

*   *   *
Azərbaycan Respublikasının Prezidenti İlham Əliyev həmin gün Rusiya Federasiyasının

Federal Təhlükəsizlik Xidmətinin direktoru Aleksandr Bortnikovu qəbul edib.

Rəsmi xronika

1. Ümumi müddəalar

    1.1. Naxçıvan Muxtar Respublikasının Dövlət İmtahan
Mərkəzi (bundan sonra – Mərkəz) dövlət qulluğu sahəsində
qəbul edilmiş normativ-hüquqi aktların Naxçıvan Muxtar
Respublikasında tətbiqini təşkil edən, dövlət qulluğu üçün
kadrların müsabiqə əsasında seçilməsi, yerləşdirilməsi,
dövlət qulluqçularının etik davranış qaydalarına əməl olun-
masına nəzarət edilməsi, dövlət qulluqçularının əlavə təhsili,
eləcə də Naxçıvan Muxtar Respublikası Ali Məclisinin
Sədri tərəfindən yaradılmış digər dövlət orqanlarında və
publik hüquqi şəxslərdə (bundan sonra – müvafiq qurumlar)
işə qəbul, attestasiya, sertifikasiya və qiymətləndirmənin
həyata keçirilməsi sahəsində qanunvericiliklə nəzərdə
tutulmuş siyasətin həyata keçirilməsini təmin edən publik
hüquqi şəxsdir.
    1.2. Mərkəz öz fəaliyyətində Azərbaycan Respublikasının
və Naxçıvan Muxtar Respublikasının konstitusiyalarını və
qanunlarını, Azərbaycan Respublikası Prezidentinin və
Naxçıvan Muxtar Respublikası Ali Məclisi Sədrinin fərman
və sərəncamlarını, Azərbaycan Respublikası Nazirlər
 Kabinetinin və Naxçıvan Muxtar Respublikası Nazirlər
Kabinetinin qərar və sərəncamlarını və bu Nizamnaməni
rəhbər tutur.
    1.3. Mərkəz öz vəzifələrini yerinə yetirərkən və hüquqlarını
həyata keçirərkən dövlət və yerli özünüidarəetmə orqanları,
muxtar respublikada qeydiyyatdan keçən qeyri-hökumət
təşkilatları ilə, digər hüquqi və fiziki şəxslərlə qarşılıqlı
əlaqədə fəaliyyət göstərir. 
    1.4. Mərkəzin müstəqil balansı, əmlakı, xəzinə və bank
hesabları, öz adı həkk olunmuş möhürü, müvafiq ştampı və
blankı vardır.
    1.5. Mərkəzin saxlanma xərcləri və fəaliyyəti imtahanların
və hazırlıq kurslarının təşkili və keçirilməsindən əldə olunan
vəsaitlər, habelə qanunvericilikdə nəzərdə tutulan digər
mənbələr hesabına maliyyələşdirilir.
    1.6. Mərkəz Naxçıvan şəhərində yerləşir.

2. Mərkəzin fəaliyyət istiqamətləri

    2.1. Mərkəzin fəaliyyət istiqamətləri aşağıdakılardır:
    2.1.1. dövlət qulluğu sahəsində dövlət siyasətinin forma-
laşdırılmasında iştirak edir və bu siyasətin həyata keçirilməsini
təmin edir;
    2.1.2. dövlət qulluğunun kadr təminatının proqnozlaşdı-
rılması sahəsində təkliflər hazırlayır;
    2.1.3. dövlət qulluğu və kadr məsələləri sahəsində
 fəaliyyətin təkmilləşdirilməsi üçün tələb olunan normativ-
hüquqi aktların layihələrini hazırlayır;
    2.1.4. dövlət qulluqçularının peşə hazırlığı və əlavə təhsili
sahəsində dövlət orqanlarının fəaliyyətini əlaqələndirir, bu

sahədə işlərin vəziyyətini təhlil edir və təkliflər hazırlayır;
    2.1.5. müvafiq qurumların əməkdaşlarının reyestrini təşkil
edir, təkmilləşdirir və ondan səmərəli istifadə olunmasını
təmin edir;
    2.1.6. dövlət qulluğu vəzifələrinin tutulması üçün müsabiqə
elan edir, dövlət qulluğunda fəaliyyətin davam etdirilməsi
üçün test imtahanları keçirir və şəffaflığı təmin edir;
    2.1.7. müvafiq sahədə kadr hazırlığını təmin edir, həmçinin
mütəxəssislərin hazırlanması və əlavə təhsili üçün tədbirlər
görür;
    2.1.8. prokurorluq, daxili işlər, ədliyyə, fövqəladə hallar,
miqrasiya, gömrük, vergi və dövlət qulluğunun xüsusi
növünə aid olan digər orqanlarda vətəndaşların qulluğa
qəbul edilməsi üçün elan olunmuş müsabiqələrin test imta-
hanlarını keçirir;
    2.1.9. müvafiq qurumlarda işə qəbul, işçilərin attestasiyası,
sertifikasiyası və digər qaydada qiymətləndirilməsi üçün
imtahanları təşkil edir və həyata keçirilməsini təmin edir;
    2.1.10. dövlət qulluqçuları tərəfindən etik davranış
qaydalarına əməl olunmasına qanunvericiliklə müəyyən
edilmiş qaydada nəzarət edir və etik davranış qaydaları
haqqında qanunvericiliyin tətbiqi ilə bağlı məsələləri
əlaqələndirir;
    2.1.11. qanunvericiliklə müəyyən edilmiş digər istiqa-
mətlərdə fəaliyyət göstərir.

3. Mərkəzin vəzifələri və hüquqları

    3.1. Mərkəz bu Əsasnamə ilə müəyyən edilmiş fəaliyyət
istiqamətlərinə uyğun olaraq aşağıdakı vəzifələri yerinə
 yetirir:
    3.1.1. dövlət qulluğunun təkmilləşdirilməsinə dair pro -
qramların və digər sənədlərin hazırlanmasını və həyata
 keçirilməsini təşkil etmək;
    3.1.2. dövlət qulluğuna dair qanunvericiliyin dövlət
 orqanlarında tətbiqinə nəzarət etmək;
    3.1.3. “Dövlət qulluğu haqqında” Azərbaycan Respubli-
kasının Qanununa uyğun olaraq, dövlət qulluğuna qəbul və
dövlət qulluğunda fəaliyyətin davam etdirilməsi üçün test
imtahanından keçənlərə sertifikat vermək;
    3.1.4. qanunvericiliyə uyğun olaraq peşəkar mühasib ser-
tifikatının verilməsi məqsədilə imtahanlar keçirmək və
müvafiq sertifikatlar vermək;
    3.1.5. dövlət qulluğu üzrə verilən sertifikatların uçotunu
aparmaq;
    3.1.6. müvafiq qurumlarda vəzifə təlimatlarının qanun-
vericiliklə müəyyən edilən ümumi şərtlərə uyğun hazırlan-
masını, eləcə də vakant vəzifələrin tutulması şərtlərinin
düzgün müəyyən olunmasını təmin etmək;
    3.1.7. müsahibə elan edilməsi nəzərdə tutulan vakant
dövlət qulluğu vəzifələrinə dair müsahibə məlumatlarının

(müvafiq vəzifə üzrə vəzifə təlimatının, müsahibə proqram-
larının, müsahibə elanının, müsahibənin keçirilmə qrafikinin,
keçirilmiş müsahibənin nəticələrinin) internet portalında
yerləşdirilməsini təmin etmək;
    3.1.8. “Dövlət qulluğu haqqında” Azərbaycan Respubli-
kasının Qanununa uyğun olaraq, yaradılmış müsahibə
 komissiyasının tərkibinə nümayəndələr təqdim etmək;
    3.1.9. dövlət orqanlarının nümayəndələri və müstəqil
ekspertlər üçün müsahibənin aparılması üzrə təlimlər təşkil
etmək;
    3.1.10. müvafiq orqanlarda işə qəbul üçün müsabiqələr
elan etmək;
    3.1.11. işçilərin attestasiyası, sertifikasiyası və digər qay-
dalarda qiymətləndirilməsi üçün müvafiq imtahanları təşkil
etmək, eləcə də müvafiq qurumlarda yaradılan şuraların tər-
kibində üzv qismində iştirak etmək;
    3.1.12. müvafiq qurumlara qəbul və dövlət qulluğunda
fəaliyyətin davam etdirilməsi üzrə test imtahanları ilə, vakant
vəzifələrin tutulması üzrə müsahibələrlə bağlı xüsusi halların
araşdırılması üçün komissiyalar yaratmaq;
    3.1.13. dövlət qulluqçularından və digər şəxslərdən
“Dövlət qulluqçularının etik davranış qaydaları haqqında”
Azərbaycan Respublikası Qanununun müddəalarının
 pozulması ilə bağlı şikayətlər və məlumatlar qəbul etmək,
araşdırmalar aparmaq, belə halların aradan qaldırılması üçün
dövlət orqanlarına və vəzifəli şəxslərə təqdimat vermək və
yol verilmiş pozuntu halları barədə Naxçıvan Muxtar Res-
publikasının Ali Məclisinə məlumat vermək;
    3.1.14. dövlət qulluğuna dair qanunvericiliyin icra
 vəziyyətini öyrənmək və bu barədə hesabat hazırlamaq;
    3.1.15. dövlət orqanlarının dövlət qulluğu ilə bağlı
qanunsuz aktlarının ləğv edilməsinə dair təkliflər vermək;
    3.1.16. daxil olmuş materiallarda hüquqpozmaların əla-
mətləri olduqda, həmin materialları yoxlanılmaq üçün
müvafiq orqanlara göndərmək;
    3.1.17. dövlət qulluğu və dövlət qulluqçularının etik dav-
ranış qaydaları barədə maarifləndirmə işi aparmaq;
    3.1.18. müvafiq qurumların əməkdaşlarının reyestrini
aparmaq, eləcə də dövlət qulluqçularının xidməti fəaliyyətinin
qiymətləndirilməsi barədə məlumatların reyestrə daxil edil-
məsini təmin etmək;
    3.1.19. müvafiq sahədə kadr hazırlığını təmin etmək,
həmçinin mütəxəssislərin əlavə təhsili üçün tədbirlər
görmək;
    3.1.20. öz fəaliyyəti haqqında əhalinin məlumatlandırıl-
masını, internet portalının yaradılmasını, malik olduğu və
siyahısı qanunvericiliklə müəyyən edilmiş açıqlanmalı olan
ictimai informasiyanın həmin portalda yerləşdirilməsini
təmin etmək;

    Naxçıvan Muxtar Respublikası Konstitusiyasının 5-ci
maddəsinin II hissəsinin 22-ci bəndini rəhbər tutaraq qərara
alıram:
    1. Naxçıvan Muxtar Respublikası Ali Məclisinin Sədri
yanında Dövlət Qulluğu Məsələləri üzrə Komissiyanın
əsasında publik hüquqi şəxs statuslu Naxçıvan Muxtar Res-

publikasının Dövlət İmtahan Mərkəzi yaradılsın.
    2. “Naxçıvan Muxtar Respublikasının Dövlət İmtahan
Mərkəzi” publik hüquqi şəxsin Nizamnaməsi” təsdiq edilsin
(əlavə olunur).
    3. “Naxçıvan Muxtar Respublikasının Dövlət İmtahan
Mərkəzi” publik hüquqi şəxsin strukturu” təsdiq edilsin

(əlavə olunur).
    4. Naxçıvan Muxtar Respublikasının Nazirlər Kabineti
bu Fərmandan irəli gələn məsələləri həll etsin.

    Naxçıvan Muxtar Respublikası 

    3.1.21. Mərkəzin fəaliyyəti ilə bağlı daxil
olan ərizə və şikayətlərə baxmaq və qanun-
vericiliklə müəyyən edilmiş qaydada tədbirlər
görmək;
    3.1.22. fəaliyyət istiqamətlərinə uyğun
olaraq qanunvericiliklə nəzərdə tutulmuş
digər vəzifələri yerinə yetirmək.
    3.2. Mərkəzin öz vəzifələrini həyata ke-
çirmək üçün aşağıdakı hüquqları vardır:
    3.2.1. fəaliyyət istiqamətləri üzrə norma-
tiv-hüquqi aktların layihələrini hazırlamaq
və ya onların hazırlanmasında iştirak etmək;
    3.2.2. dövlət qulluğunun təkmilləşdiril-
məsinə dair təkliflər vermək;
    3.2.3. öz vəzifə və funksiyalarının yerinə
yetirilməsi üçün zəruri olan məlumatları
dövlət orqanlarından, təşkilatlardan, vəzifəli
şəxslərdən sorğu etmək və almaq;
    3.2.4. fəaliyyət istiqamətlərinə uyğun rəy
vermək, təhlillər və ümumiləşdirmələr apar-
maq, analitik materiallar hazırlamaq;
    3.2.5. dövlət orqanlarından vakant olan
dövlət qulluğu vəzifələrinin siyahılarını, ba-
rəsində müsahibə elan edilməsi nəzərdə tu-
tulan vakant dövlət qulluğu vəzifələrinə dair
müsahibə məlumatlarını və vakant vəzifəyə
təyinata dair məlumatı tələb etmək;
    3.2.6. digər dövlət müəssisələrindən mövcud
olan vakant vəzifələrin siyahısını tələb etmək; 
    3.2.7. dövlət qulluğunun inkişafına yö-
nəlmiş dövlət və beynəlxalq proqramların
həyata keçirilməsində iştirak etmək;
    3.2.8. konfranslar, müşavirələr və seminarlar
keçirmək və digər tədbirlər təşkil etmək;
    3.2.9. muxtar respublikada qeydiyyatdan
keçən qeyri-hökumət təşkilatları, kütləvi in-
formasiya vasitələri və müstəqil ekspertlərlə
əməkdaşlıq etmək;
    3.2.10. ilk dəfə müvafiq qurumlarda işə
qəbul olan şəxslər üçün qanunvericiliyin tət-

biqi, etik davranış, korrupsiyaya qarşı mü-
barizə və sair məsələlər üzrə təlim kursları
təşkil etmək;
    3.2.11. daxil olmuş şikayətlər və məlu-
matlardan irəli gələn məsələlərin həlli üzrə
təkliflər, tövsiyələr və təqdimatlar vermək;
    3.2.12. müxtəlif qurumların və şəxslərin
müraciəti əsasında tələb olunan sahədə şəxs-
lərin bilik səviyyəsini qiymətləndirmək;
    3.2.13. test bankının formalaşdırılması,
proqram təminatının yaradılması və təkmil-
ləşdirilməsi məqsədilə işçi qruplar və ekspert
şuraları təşkil etmək, yaradılmış test bankının
mütəmadi təftişini aparmaq;
    3.2.14. ödənişli əsaslarla sınaq imtahanları
keçirmək, hazırlıq kursları və təlimlər təşkil
etmək;
    3.2.15. test imtahanlarının məzmunu və
mahiyyəti haqqında müxtəlif metodik vəsaitlər
və test topluları hazırlamaq və dərc etmək;
    3.2.16. qanunvericilikdə nəzərdə tutulmuş
digər hüquqları həyata keçirmək.

4. Mərkəzin idarə olunması

    4.1. Mərkəzin fəaliyyətinə Naxçıvan Mux-
tar Respublikası Ali Məclisinin Sədri tərə-
findən vəzifəyə təyin və vəzifədən azad
edilən sədr rəhbərlik edir. Mərkəzin sədri
Mərkəzə həvalə olunmuş vəzifələrin yerinə
yetirilməsi və funksiyaların həyata keçiril-
məsinə görə şəxsən məsuliyyət daşıyır.
    4.2. Mərkəz sədrinin Naxçıvan Muxtar
Respublikası Ali Məclisinin Sədri tərəfindən
vəzifəyə təyin və vəzifədən azad edilən müa-
vini vardır. Sədrin müavini ona həvalə edilən
vəzifələri yerinə yetirir və bunun üçün şəxsən
məsuliyyət daşıyır.
    4.3. Mərkəzin sədri:
    4.3.1. Mərkəzin fəaliyyətini təşkil edir və
ona rəhbərlik edir; 

    4.3.2. Mərkəzin fəaliyyəti barədə Naxçıvan
Muxtar Respublikası Ali Məclisinə hesabat
verir;
    4.3.3. müvafiq qurumlarda Mərkəzi təmsil
edir; 
    4.3.4. müəyyən edilmiş struktur, əməkhaqqı
fondu və işçilərin say həddi daxilində Mər-
kəzin xərclər smetasını təsdiq edir; 
    4.3.5. Mərkəz sədrinin müavininin vəzifə
səlahiyyətlərini müəyyən edir;
    4.3.6. Mərkəzin işçilərini vəzifəyə təyin
və vəzifədən azad edir, onlar barəsində hə-
vəsləndirmə və intizam tənbehi tədbirlərini
görür; 
    4.3.7. Mərkəzin işçiləri üçün icrası məcburi
olan əmrlər və göstərişlər verir; 
    4.3.8. Mərkəzin fəaliyyət istiqamətləri
üzrə dövlət sirrinin və məxfilik rejiminin,
habelə qanunla qorunan digər məlumatların
mühafizəsi üçün zəruri tədbirlər görür;
    4.3.9. Mərkəzdə kargüzarlıq və arxiv işinin
aparılmasını təmin edir;
    4.3.10. müraciətlərə baxılmanı və vətən-
daşların qəbulunu təmin edir;
    4.3.11. qanunvericiliyə uyğun olaraq digər
səlahiyyətləri həyata keçirir.

5. Mərkəzin əmlakı və maliyyə 
fəaliyyətinin əsasları

    5.1. Mərkəzin əmlakı təsisçinin verdiyi

əmlakdan, habelə dövlət büdcəsindən ayrılan
vəsaitdən, fəaliyyətindən əldə edilmiş gəlirdən,
qrantlardan, cəlb olunan investisiyalardan
və qanunla qadağan edilməyən digər vəsait-
lərdən formalaşır.
    5.2. Mərkəz öz əmlakından və sərənca-
mında olan vəsaitdən bu Nizamnaməyə uyğun
olaraq, Mərkəzin xərclər smetası əsasında
istifadə edir.
    5.3. Maliyyə ilinin sonuna Mərkəzin he-
sabında qalan vəsait növbəti ilin xərclərinin
maliyyələşdirilməsinə yönəldilir.

6. Mərkəzin fəaliyyətinə 
nəzarət

    Mərkəz fəaliyyətinə dair illik hesabatı
Naxçıvan Muxtar Respublikasının Ali
 Məclisinə təqdim edir.

7. Mərkəzdə uçot və hesabat

    Mərkəz qanunvericiliklə publik hüquqi
şəxslər üçün müəyyən edilmiş qaydada mü-
hasibat uçotu aparır, maliyyə və statistik he-
sabatları tərtib və təqdim edir.

8. Mərkəzin ləğvi və yenidən 
təşkili

    Mərkəzin ləğvini və yenidən təşkilini
Naxçıvan Muxtar Respublikası Ali Məclisinin
Sədri həyata keçirir.

    Torpaqların elektron kadastr
 uçotunun aparılması üçün Şərur
rayonunun Çərçiboğan, Sədərək ra-
yonunun Sədərək bələdiyyələri üzrə
reyestr məlumatları yeni xəritələrin
üzərinə köçürülmüş, torpaq reyestrində
saxlanılan məlumatlarla uyğunluğu
yoxlanılmışdır. Sədərək rayonunun
Heydərabad və Qaraağac bələdiyyələri
üzrə həyətyanı və pay torpaq sahələ-
rinə dair məlumatların miqrasiyası
başa çatdırılmış, elektron kadastr xə-
ritəsi tərtib edilmişdir.
     Torpaqlardan istifadəyə və onların
mühafizəsinə dövlət nəzarətinin həyata
keçirilməsi məqsədilə Şərur rayonunun
Maxta, Kərimbəyli, Axaməd, Kürçülü,
Kürkənd, Qorçulu və Şəhriyar kənd -
lərində monitorinqlər başa çatdırılmış,
Yengicə, Dəmirçi və Xələc, Kəngərli
rayonunun Qarabağlar kəndlərində mo-
nitorinqlər davam etdirilmişdir. Aşkar
olunmuş torpaqdan qanunsuz istifadə
faktlarının aradan qaldırılması istiqa-
mətində iş aparılmışdır. 
    Ötən ay 402 daşınmaz əmlak ob-
yekti üzərində hüquqlar dövlət qey-
diyyatına alınmış, 348 texniki sənəd

hazırlanmış, yeni yaranmış 29 da-
şınmaz əmlak obyektinə ünvan ve-
rilmiş, 64 torpaq sahəsinin plan-ölçüsü
dövlət kadastr kitablarında qeydiyyata
alınmışdır. 8 ailə təsərrüfatına məxsus
qeyri-yaşayış obyekti, həyətyanı tə-
sərrüfat binaları və təsərrüfat fəaliyyəti
ilə əlaqədar icarəyə götürülmüş torpaq
sahələri üzərində hüquqlar dövlət
qeydiyyatına alınmışdır. 
    Naxçıvan Muxtar Respublikası Ali
Məclisi Sədrinin “Ali və orta ixtisas
təhsili müəssisələrində ixtisasların
müvafiq təşkilatlara hamiliyə veril-
məsinə dair əlavə tədbirlər və inno-
vasiyaların dəstəklənməsi haqqında”
2019-cu il 3 aprel tarixli Sərəncamı
ilə müəyyənləşdirilmiş vəzifələrin ic-
rası məqsədilə Naxçıvan Dövlət Uni-
versitetinin Memarlıq, Geodeziya və
xəritəçəkmə mühəndisliyi ixtisasla-
rında təhsil alan tələbələrin xidmətin
bazasında istehsalat təcrübəsi keç-
mələri təmin edilmişdir.

Naxçıvan Muxtar Respublikası 
Daşınmaz Əmlak və Torpaq 

Məsələləri üzrə Dövlət Xidmətinin
mətbuat xidməti

Torpaqlardan səmərəli istifadə 
və onların mühafizəsi diqqətdə saxlanılır

     Muxtar respublikada torpaqlardan istifadəyə və onların mühafizəsinə
dövlət nəzarətinin həyata keçirilməsi, mülkiyyət hüquqlarının qeydiyyatı
zamanı operativliyin təmin edilməsi noyabr ayında da Daşınmaz Əmlak və
Torpaq Məsələləri üzrə Dövlət Xidməti tərəfindən diqqətdə saxlanılmışdır.

Naxçıvan Muxtar Respublikası Ali Məclisi Sədrinin
2020-ci il 18 dekabr tarixli Fərmanı ilə təsdiq edilmişdir

    “Naxçıvan Muxtar Respublikasının Dövlət İmtahan Mərkəzi” publik hüquqi şəxsin
Aparatı (şöbələr və sektorlar).

“Naxçıvan Muxtar Respublikasının
Dövlət İmtahan Mərkəzi” publik hüquqi şəxsin

S T R U K T U R U

    Sahibkarlıq fəaliyyətinin
dəstəklənməsi, prioritet sənaye
sahələrinin müəyyən olunma-
sı, ixracyönümlü yerli məh-
sulların həcminin artırılması
son illərdə aparılan iqtisadi
islahatların əsas tərkib hissə-
sini təşkil edir. Aydındır ki,
iqtisadiyyatın şaxələndirilmə-
sində, yerli məhsulların ixrac bazar -
larının artırılmasına nail olunma-
sında ən mühüm faktorlardan biri
rəqabətqabiliyyətli məhsul isteh-
salıdır. Rəqabətqabiliyyətlilik isə
bir neçə amilə əsaslanır ki, onlardan
ən əsası keyfiyyət amilidir. Xüsusilə
ərzaq məhsullarının keyfiyyətinə
nəzarətin beynəlxalq normalara uy-
ğun aparılması ixracda xüsusi əhə-
miyyətlidir. 
    Eyni zamanda daxili bazarda
təklif olunan məhsulların keyfiyyət
standartlarına cavab verməsi is-
tehlakçıların hüquqlarının qorun-
masına, əhalinin ərzaq məhsullarına
olan tələbatının etibarlı ödənilmə-
sinə şərait yaradır.
    Muxtar respublikada istehsal edi-
lən və idxal olunan qida, eləcə də
ixrac edilən qida məhsullarının key-
fiyyət və təhlükəsizliyinin təmin
olunmasında “İstehlak Mallarının
Ekspertizası Mərkəzi” Məhdud Mə-
suliyyətli Cəmiyyətinin müstəsna
rolu var. 2001-ci ildən fəaliyyət
göstərən mərkəzin əsas iş prinsipi
istehlakçıların hüquqlarının müda-
fiəsinin təmin edilməsi və daxili
bazarın keyfiyyətsiz məhsullardan
qorunması sahəsində dövlət nəza-
rətini təmin etməkdən ibarətdir. Bu-
nun üçün ötən dövrdə cəmiyyətin
maddi-texniki bazasının möhkəm-
ləndirilməsi istiqamətində ardıcıl

və məqsədyönlü tədbirlər
həyata keçirilib, ABŞ, Al-
maniya, İngiltərə, Polşa, İta-
liya, Türkiyə, Rusiya, Hin-
distan istehsalı olan, bey-
nəlxalq standartlara uyğun
laboratoriya avadanlıqları
alınaraq quraşdırılıb. 

Milli brendlərin yaradıl-

ması, məhsul ixracının artırılması,
ixrac bazarlarının genişləndirilməsi
ölkəyə valyuta axınını təmin edən
amillərdir. Bu baxımdan yerli məh-
sulların keyfiyyətinin beynəlxalq
standartların tələblərinə uyğunlaş-
dırılmasının vacibliyi günün tələbidir.
“İstehlak Mallarının Ekspertizası
Mərkəzi” Məhdud Məsuliyyətli Cə-
miyyətinin Mərkəzi Qida Sınaq La-
boratoriyası Latviya Respublikasının
beynəlxalq akkreditasiya orqanı
olan Latviya Milli Akkreditasiya
Bürosunun (LATAK) 28 yanvar
2014-cü il tarixli Qərarına əsasən
LATAK-T-492-00-2014 nömrəsi ilə
qeydiyyata alınıb və İSO/İEC
17025:2005 standartı üzrə akkre-
ditasiyası başa çatdırılmaqla muxtar
respublikada qida məhsullarının
beynəlxalq tələblərə uyğun yoxla-
nılmasını təmin edən ilk laboratoriya
olub. Qeyd edək ki, laboratoriya
12 parametr üzrə beynəlxalq ak-
kreditasiya sahəsində T-492 nömrəsi
ilə qeydiyyatdan keçib.
    Yeyinti məhsullarının keyfiy-
yətinin və təhlükəsizliyinin təmin
edilməsi sahəsində aparılan dövlət
nəzarətinin bir hissəsini də yerli
istehsal və idxal məhsullarında
orqanoleptiki, fiziki-kimyəvi, mik-
robioloji, radioloji və toksikoloji
göstəricilərin yoxlanması təşkil
edir.

    2020-ci ilin yanvar-noyabr ayları
ərzində hüquqi və fiziki şəxslər
tərəfindən daxil olmuş 83 mal çe-
şidini əhatə edən 695 səyyar və
1640 halda  mal nümunəsi labora-
toriya analizindən keçirilib. Apa-
rılan laboratoriya təhlilləri, əsasən,
1388 yerli istehsal məhsulunu və
252 idxal məhsulunu əhatə edib.
Nəticədə, 1636 hаldа məhsulun
kеyfiyyət göstəricilərinin nоrmа-
tiv-tехniki sənədlərin tələblərinə
cаvаb vеrdiyi, 4 halda mal nümu-
nəsinin keyfiyyət göstəricilərinin

aşağı olduğu müəyyən edilib. 
Muxtar respublika iqtisa-

diyyatında aqrar bölmənin apa-
rıcı qüvvələrindən biri olan ailə
təsərrüfatlarının fəaliyyətlərinin
stimullaşdırılmasını, onların is-
tehsal etdikləri məhsullarının
keyfiyyətinə nəzarət etməklə
rahat bazara çıxarmalarını təmin
etmək məqsədilə 2020-ci ilin

yanvar-noyabr ayları ərzində Mər-
kəzi Qida Sınaq Laboratoriyası tə-
rəfindən 548 halda məhsullarda la-
boratoriya analizləri aparılıb və
548 nümunənin keyfiyyət göstəri-
cilərinin qüvvədə olan normativ-
texniki sənədlərin tələblərinə cavab
verdiyi müəyyən edilib.
     Muxtar respublikada xаrici iqti-
sаdi əlаqələrin gеnişləndirilməsinə
böyük diqqət və qayğının göstəril-
məsi, sahibkarlığa sistemli dövlət
dəstəyi istеhsаl оlunаn məhsullаrın
ixrac imkanlarının artmаsına, iqtisadi
əlaqələrimizin daha da genişlənmə-
sinə, məhsullarımızın dünya bazar-
larında daha geniş çeşiddə təmsil
olunmasına zəmin yaradıb. Yerli
məhsulların xarici bazara çıxış im-
kanlarının asanlaşdırılmasında “İs-
tehlak Mallarının Ekspertizası Mər-
kəzi” MMC tərəfindən verilən mənşə
sertifikatı mühüm rol oynayır. Cari
ilin son on bir ayında mərkəz tərə-
findən muxtar respublikada istehsal
olunan məhsulların Belçika Krallığı,
Türkmənistan, Gürcüstan, Birləşmiş
Ərəb  Əmirlikləri, İraq, Oman Sul-
tanlığı, Türkiyə, Yəmən, Əfqanıstan,
Ukraynaya ixrac olunması üçün 118
halda mənşə sertifikatı verilib.

Naxçıvan Muxtar Respublikası
İqtisadiyyat Nazirliyinin 

mətbuat xidməti

Cari ildə verilən mənşə sertifikatları ixrac imkanlarını artırıb
    Bu gün ölkəmizdə, eləcə də onun ayrılmaz hissəsi olan muxtar
respublikamızda iqtisadiyyatın şaxələndirilməsi, dünya bazarına daha
çox növ və çeşiddə məhsulların çıxarılması, milli brendlərin yaradılması,
milli iqtisadiyyatın dünya iqtisadiyyatına inteqrasiyası mühüm istiqamət
kimi qarşıya qoyulub. 

    Muxtar respublikada yaradılan
müasir meliorasiya və irriqasiya sis-
temləri torpaqların su təminatını yax-
şılaşdırır, yeni torpaq sahələri əkin
dövriyyəsinə daxil edilir. Noyabr
ayında su istifadəçilərinə 19 milyon
kubmetrdən artıq suvarma suyu ve-
rilmiş, təkrar suvarma da daxil ol-
maqla, 16089 hektar  torpaq sahəsi
suvarılmışdır. Torpaqların şoranlaş-
masının qarşısını almaq və qrunt su-
larının səviyyəsini aşağı salmaq üçün
16 kilometr beton-torpaq kanal, 10
kilometr ara arxlar, 4 kilometr kol-
lektor lildən təmizlənmiş, 1,4 kilometr
yeni arx, 560 metr yeni açıq drenaj
kanalı qazılmış, 56,2 hektar sahənin
meliorativ vəziyyəti yaxşılaşdırılmış-
dır. Əkin sahələrini sel sularının zərərli
təsirindən qorumaq məqsədilə 950
metr  uzunluğunda istiqamətləndirici
bənd tikilmişdir. 
    Kəngərli rayonunun Böyükdüz

kəndinin 810 hektar əkin sahəsini
əhatə edən qapalı suvarma şəbəkəsi
istifadəyə verilmişdir. Həmçinin ötən
ay 5 kəhrizdə bərpa işləri davam et-
dirilmiş, 57 subartezian quyusunda
təmir işləri aparılmış, 1 yeni subarte-
zian quyusu qazılmışdır.
    Bu dövrdə içməli su təminatı diq-
qətdə saxlanılmış, “Rayon mərkəzi
və ətraf kəndlərin içməli su təchizatı
və kanalizasiya sistemlərinin yenidən
qurulması” layihəsi çərçivəsində Ba-
bək rayonunun Nehrəm qəsəbəsi və
Araz kəndində 300 metr su, 588 metr
kanalizasiya, Sədərək rayonunda 115
metr su, 530 metr kanalizasiya, Kən-
gərli rayonunun Qarabağlar və Xok
kəndlərində 9,8 kilometr su xətti çə-
kilmişdir.

Naxçıvan Muxtar Respublikası 
Meliorasiya və Su Təsərrüfatı 

Açıq Səhmdar Cəmiyyətinin 
mətbuat xidməti

Meliorativ tədbirlər əhalinin rifahına xidmət edir

    Mən blokada illərinin uşağıyam...
1990-cı illərin... Anam deyərdi ki,
sən doğulanda müharibənin şıdırğı
vaxtı idi. Necə deyərlər, ara qarış-
mışdı, dəftər də itmişdi. Heç nə tap-
maq olmurdu. Kim nə tapdı yeyərdi.
Kim nə tapdı geyinərdi. Qonşudan
nəsə istəmək də ayıb sayılardı. Qon-
şular da səngünlü idi. Yoxsul mənzərə
hamının qapısından asılmışdı. Buna
görə də heç kimin üzü gəlmirdi ki,
kimdənsə nəsə istəsin. Bir sözlə,
yoxsulluq hamının taleyinin əsasını
təşkil edirdi. Hələ balaca ikən baba-
mın kövrələrək  söylədiyi xatirələr
qulaqlarımdan getmir: “Çox kasıbdıq.
Evdə yanacaq da yoxdu yandıraq,
canımız qızsın. Həyətində ağacı olan-
lar şanslı hesab edilirdi. Kəsmək
üçün iki ağac arasında da çox qal-
mışam. Atamın əkdiyi çinarı kəsim,
yoxsa neçə illərdən bəri bağımızın
dadlı meyvəsi olan tut ağacını? İllərin
ağaclarına qıyırdıq vəhşi adamlar
kimi”. İndi biz elə hadisələr görəndə
ürəyimizdən həmin adamlara qarşı
nifrət keçir. Qınayırıq. Vaxtilə ba-
balarımızın üz-üzə qaldığı davranışlar
məhz məcburiyyətin iztirablı səh-
nələridir. Dəfələrlə eşitdiyimiz çörək
növbələrini demirəm hələ... (sada-
lamağa gərək yoxdur, dillər əzbəridir
o mənzərələr) və sair və ilaxır.
     Beləliklə, canlandırdığımız o za-
man yoxsulluğun, şəraitsizliyin hökm

sürdüyü məşəqqətli  “blokada” sin-
dromu canımızla, qanımızla, ruhu-
muzla hiss etdiyimiz o “dilənçi” qu-
ruluşlu illər zehnimizdə pöhrələnib
kök salmışdı. Həmin illərin meydan
oxuduğu zülmkar, işgəncə görünən
“həyat” yaşadığımız keçmiş əzablı
illərin ən acı ömür payına çevrilmişdi.
Gözlərdən ünvanlanan sual dolu bir
yığın çarəsiz baxışlar olmazlıqlarla
yekunlaşdırılmışdı. Sözlərlə, giley-
lərlə, şikayətlərlə pərçimlənmiş qəlb-
lərin isə deyəcək bir kəlməsi belə,
qalmamışdı. Sadalanan neqativ söz-
lərdən ibarət cümlələrin rəmzi mənası
isə  çarəsizliyə sürgün edilmiş, hə-

yatdan məhrum edilmiş kütlə təəs-
süratını yaratmışdı. Biz, 1990-cı
illərin Naxçıvan uşaqları gözlərimizi
açandan “mühasirə, blokada” sözlərini
eşidə-eşidə böyümüşük. Qarabağ mə-
sələləri hələ münaqişələrə çevrilmə-
mişdi. Münaqişənin mərhələləri isə
növbəli şəkildə işlənirdi. Sovetlər
Birliyi öz mühakimələrini yürütmək
üçün qara planlar hazırlayırdı. Təbii
ki, xalq qara planın ilk səhifələrindən
bixəbər idi. Nə bilərdilər ki, 1989-cu
ildə azərbaycanlıların Ermənistandan
vəhşicəsinə deportasiyası bu planın
girişi idi. Ardınca Sumqayıt hadisələri,
1990-cı il 20 yanvarda sovet ordu-
sunun Azərbaycana hücumu, yüzlərlə
mücahidimizin Nargin adası yaxın-
lığında dənizdə batırılması, Sədərək
istiqamətindən muxtar respublikaya
hücumlar və nəticədə, şiddətli dö-
yüşlərin getməsi, o cümlədən bütün
Naxçıvanın blokadası, hakimiyyətə
xəyanətkar qrupların yerləşdirilməsi,
1991-ci ildən işğal olunmağa başlayan
Qarabağ və ətraf ərazilər. Qarabağ
məsələlərinin münaqişələrə çevril-
məsi. Bütün bunlar tarixin müxtəlif
vaxtlarında hazırlanmış “məhsullar”
idi. Səmimi, sadə xalqın içinə  qurd
salmaq və öz aralarında birlikləri zə-
dələyən qruplar yaratmaq, hakimiy-

yətə, torpağına dönük çıxanları lap
başlarda otuzdurmaq. Bu məkrə “Par-
çala, hökmranlıq et” siyasətinin Azər-
baycanda həyata keçirilmə prinsipi
adını da verə bilərik. Xalqa qarşı ha-
zırlanan bu qara planların məqsədi
birliyi sarsıtmaq, ölkə daxilində əla-
qələri kəsmək idi. Başqa cür heç
mümkün də deyildi. 
    Bir arayış verim: Naxçıvanla Bakı
arasında olan əlaqələr, dəmir yolu üzə-
rindən idi. Və bu  əlaqələr 1992- ci
ilin aprel ayında Mehridən gələn
son qatarla kəsilir. Həmin qatar da
illərlə o ağrılı-acılı günün əhvalatını
öz pəncərəsində qoruyub saxlayırdı.

Gülləbarana tutulan həmin vaqondan
danışıram.  
    O günləri yada salarkən hələ də
əziyyətləri, xatirələri qarşısında əzilən
baba və nənələrimizdən fərqli olaraq
biz blokada sözünü ancaq hərflərdən
ibarət bir kəlmə kimi dərk etmişik.
Blokadanın ağrı-acılarını hiss etmə-
mişik. Leninqrad şəhəri kimi, onun

günlərini də saymamışıq. Onlar so-
vetlər dönəminin yoxsulluqları ilə
blokadanın əziyyətləri qarşısında
keçmişdə yaşadıqlarından imtina
edib, xatirələrindən üz çevirmək is-
təsələr də, öz ağır keçmişləri ilə is-
təmədən üz-üzə qalıb, ürəkağrısı ilə
olub-keçənləri xatırlamalı olurlar...
Ancaq müstəqillik illərimizi xatır-
lamaqla  kifayətlənmək istəyirlər...
Ulu öndərimizin Naxçıvandan baş-
layan müstəqillik ideyalarının ilk to-

xumları, düşmənə qarşı birləşmək,
vahid olmaq şüarları, demokratik,
azadlıq, milli şüur və milli idrak
meyarları Naxçıvanı da işğal olunmaq
təhlükəsindən qorudu. Hətta o illərin
uşağı kimi, bəzən məni  çoxlu sual
rahatsız edib ki, blokadada olan bir
respublika bu qədər necə inkişaf edə
bilər? Həmçinin mənim kimi blokada
ilə yaşıd uşaqları da eyni sual maraq-
landırıb. Blokadada olan region özünün
potensial imkanlarını necə inkişaf et-
dirdi? Axı biz çətin, şəraitsiz bir za-
manın öhdəsindən necə gələ bildik?
Naxçıvanlılar necə blokada sindro-
munu ancaq kəlmələrdə hiss etdi?

Səbəb ulu öndər Heydər Əliyevin
əmanət etdiyi, inanaraq həvalə etdiyi,
bu siyasi məktəbin  tələbəsi olan
cənab Vasif Talıbovun müəyyən-
ləşdirdiyi siyasət idi. O, 25 ildə ulu
öndərin ideyalarını, missiyasını hər
zaman rəhbər tutaraq Naxçıvanı gül-
çiçəklə bəzəyib, gülüstana çevirib.
Gözəllik, təmizlik, abadlıq, bir sözlə,
intibah naminə. 25 il ərzində elə bir
ünvan olmayıb ki, orada yeni bir la-
yihə icra olunmasın, yol çəkilməsin,
parklar, istirahət mərkəzləri, təhsil
müəssisələri, kənd mərkəzləri, sə-
hiyyə ocaqları tikilməsin, tarixi abi-

dələr bərpa olunmasın.
    Muxtar respublikamızda son 25
il ərzində həyata keçirilən tədbirlərin
həcmi və coğrafiyası, sözün həqiqi
mənasında, hər birimizdə böyük qü-
rur doğurub. Əlahiddə Ümumqoşun
Ordunun yaradılması və ordumuzun
maddi-texniki təminatı ilə bağlı gö-
rülən işlər, hərbi qulluqçuların sosial

şəraitinin yaxşılaşdırılması istiqa-
mətində atılan addımlar, həmçinin
muxtar respublikamızdakı hərbi bir-
ləşmə və hissələrdə xidmət üçün
yüksəksəviyyəli şəraitin yaradılması
ordumuzun gücünü dəfələrlə artırıb.
2018-ci ildə Şərur rayonunun Günnüt
kəndi və ətrafındakı mühüm strateji
əhəmiyyəti olan yüksəkliklərin iş-
ğaldan azad edilməsi isə ordumuzun
qüdrətinin daha bir ifadəsinə çevrilib.
Danılmaz həqiqətdir ki,Vətən mü-
haribəsində iştirak edən naxçıvanlı
hərbçilərimiz, sözün əsl mənasında,
tarixi Qələbədə öz adlarını layiqincə
zəfər salnaməçilərinə çevirdilər. 
    Hər il təşkil olunan beynəlxalq
şahmat oyunları, gənclərin könüllü
startap layihələrinə qoşulması inki-
şafın ən böyük xəbərçisidir. 
    Naxçıvan Muxtar Respublikasının
sosial-iqtisadi və mədəni inkişafının
nəticəsidir ki, Naxçıvan şəhəri
2018-ci ildə həm İslam Mədəniy-
yətinin Paytaxtı, həm də ölkəmizin
Gənclər Paytaxtı seçilib. Həmçinin
ötən il Türk Şurası Gənc Liderlərin
Forumu muxtar respublikanın bey-

nəlxalq səviyyədə tanınmasının bariz
nümunəsi oldu. Bir sözlə, inkişaf və
tərəqqi hər sahədəki yeniliklərlə ge-
ridə qalan çətin illərə meydan oxuyur. 
    Azərbaycan Prezidenti cənab
 İlham Əliyevin ilk sədri olduğu
“Caspian European Club”un 2017-
2018-ci illər üçün Azərbaycanın iq-
tisadi regionlarının 18 parametr üzrə
hazırlanmış illik investisiya reytin-
qində isə Naxçıvan Muxtar Res-
publikası ən yüksək ümumi bal top-
layaraq lider olub.
    Bunun ifadəsini real rəqəmlər də
sübut edir. Elə götürək 2020-ci ilin
yanvar-oktyabr aylarının qısa sta-
tistikasını. Bəhs olunan dövrdə mux-
tar respublikada 900 milyon 258
min 500 manat dəyərində sənaye
məhsulu istehsal olunub. 
    Ümumi inkişafın təmin edilmə-
sində vəsait qoyuluşlarının mühüm
rol oynadığını nəzərə alaraq muxtar
respublikada 2020-ci ilin yanvar-
oktyabr aylarında bütün maliyyə
mənbələrindən əsas kapitala 859
milyon 181 min manat vəsait yö-

nəldilib. Bu, bir il öncəki göstəricidən
1 faiz çoxdur. Bu göstərici ölkənin
digər iqtisadi rayonları ilə müqayi-
sədə muxtar respublikamızda əsas
kapitala vəsait qoyuluşlarının, həm-
çinin daha çox olduğunu deməyə
əsas verir. Həmin vəsaitin 810 milyon
742 min 300 manatı və ya 94,4 faizi
tikinti-quraşdırma işlərində istifadə
olunub. Belə ki, həmin dövrdə  müx-
təlif təyinatlı obyektlərin tikintisi,
yenidən qurulması və ya əsaslı təmir
olunması davam etdirilib.
    Bir yazıya sığışdırılması mümkün
olmayan digər sahələrin inkişaf tempi
iqtisadi-siyasi dirçəliş, demokratik
uğurlar inkişafdan intibaha aparan
siyasətin bəhrəsidir. Zamanında so-
sial-iqtisadi girdab içərisində batıb
qalan bir məmləkətdən çiçəklənən,
öz iradəsini diktə edən, iqtisadi in-
kişaf tempinə görə qabaqcıllar cər-
gəsinə qoşulan, Şərqin qapısı Nax-
çıvanı bu gün məqsədyönlü şəkildə
həyata keçirilən tədbirlər və bu təd-
birlərin nəticəsində qazanılan uğurlar
dünyada inkişaf etmiş bir məkan
kimi tanıdıb.

    Yeri gəlmişkən, bu yaxınlarda Vətən müharibəsində qazandığımız
Qələbənin nəticəsi kimi Azərbaycan və Rusiya prezidentlərinin, Ermə-
nistan Respublikası baş nazirinin birgə imzaladığı Bəyannamədə ölkə
Prezidenti cənab İlham Əliyevin təkidi ilə salınmış 9-cu bənddə Nax-
çıvanla Azərbaycanın digər bölgələri arasında kommunikasiya xətlərinin
birləşdirilməsi Naxçıvanın blokadadan çıxarılmasına şərait yaratmaqla
yanaşı, qədim diyarımızın inkişafına da öz töhfəsini verəcək və beləliklə
də, Naxçıvanın blokadası tarixin arxivinə, yeni dövr isə müasir inkişafın
təntənəsinə çevriləcək.

- Türkan HÜSEYNli

Blokada ilə yaşıd etiraflar...

    Muxtar respublikada ailə, qadın və uşaq hüquqlarının qorunması,
müvafiq sahə ilə bağlı təbliğat işinin aparılması noyabr ayında da
diqqətdə saxlanılmışdır.

     Naxçıvan Muxtar Respublikası Ali Məclisi Sədrinin 2012-ci il 24
may tarixli Fərmanı ilə təsdiq edilmiş “Naxçıvan Muxtar Respubli-
kasında uşaq hüquqlarının həyata keçirilməsinə dövlət nəzarəti”
Qaydasına uyğun olaraq Naxçıvan şəhər 12 nömrəli tam orta
məktəbdə monitorinq keçirilmiş, aşkarlanan nöqsanlar aktlaşdırılmış,
tədbir görülməsi üçün aid orqanlara məktub göndərilmişdir.
    Noyabr ayı ərzində elektron məlumat bankına 365 uşaq haqqında
fərdi məlumatlar daxil edilmişdir. Aztəminatlı ailələrin hüquqlarının
qorunması, sosial problemlərinin öyrənilməsi və həll edilməsi
diqqətdə saxlanılmışdır. Belə ki, aztəminatlı və şəhid ailələrindən
olan 86 uşağa mövsümlə əlaqədar qış geyimi verilmişdir.
    Kütləvi informasiya vasitələrində ailə, qadın və uşaqlarla
bağlı təbliğat işi aparılmış, komitənin internet resurslarında 168
material yerləşdirilmişdir.
    Komitəyə vətəndaşlar tərəfindən ailə, qadın və uşaq hüquqlarının
qorunması ilə bağlı 22 şifahi müraciət daxil olmuş, müraciətlərə
qanunamüvafiq qaydada baxılmışdır.

Naxçıvan Muxtar Respublikası Ailə, Qadın və Uşaq Problemləri 
üzrə Dövlət Komitəsinin mətbuat xidməti

Ailə, qadın və uşaq hüquqları qorunur

    Əlahiddə Ümumqoşun Ordunun
yaradılmasının 7-ci ildönümündə Nax-
çıvan Qarnizonu Qoşunlarında təşkil
olunan növbəti kursların başa çatması
münasibətilə buraxılış mərasimi ke-
çirilib. Kursları uğurla bitirənlər müx-
təlif hərbi vəzifələrə təyin olunublar.
     Mərasimdə Vətən müharibəsi şə-
hidlərinin əziz xatirəsi 1 dəqiqəlik sü-
kutla yad edilib. Azərbaycan Respub-
likasının Dövlət Himni səsləndirildikdən
sonra polkovnik Mübariz Rzayev bil-
dirib ki, gizir və müddətdən artıq həqiqi
hərbi xidmət hərbi qulluqçu hazırlğı

kursları zamanı tədrisdə əsas
ordumuzun arsenalına qəbul
olunmuş yeni silahların və hərbi
texnikaların dərindən öyrənil-
məsinə, müasir silah növlərinin
döyüş şəraitində bacarıqla isti-
fadə edilməsinə yönəldilib.

Məzunlar adından çıxış edən
Cavid Əliyev kurslarda qazan-

dıqları yeni taktiki bilikləri hər bir
döyüş tapşırığının icrası zamanı uğurla
tətbiq edəcəklərinə söz verib.
    Naxçıvan Qarnizonunun rəisi, ge-
neral-polkovnik Kərəm Mustafayevin
təbrikini şəxsi heyətə çatdıran gene-
ral-mayor Rəhim Cəfərov bildirib ki,
ümummilli lider Heydər Əliyevin əsa-
sını qoyduğu ordu quruculuğu siya-
sətinin uğurla davam etdirilməsi nəti-
cəsində ordumuz inkişaf və tərəqqisinin
yeni mərhələsinə qədəm qoyaraq re-
gionda ən güclü orduya və xalqın gü-
vənc yerinə çevrilib. 44 gün davam

edən Vətən müharibəsində müzəffər
Ordumuzun qələbəsi, torpaqlarımızın
işğaldan tam azad edilməsi bu fikri
bir daha təsdiqləyir. Yaranmasının 7-ci
ildönümünü qeyd etdiyimiz Əlahiddə
Ümumqoşun Ordunun şəxsi heyəti,
eyni zamanda əvvəlki kurslardan mə-
zun olmuş hərbi qulluqçular da qəh-
rəmancasına və şücaətlə döyüşərək
düşmənə sarsıdıcı zərbələr endirib,
işğal altında olan torpaqlarımızın azad
edilməsində iştirak ediblər. İnanırıq
ki, kursları uğurla başa vuran hərbi
qulluqçular da döyüşlərdə iştirak etmiş
yoldaşlarının təcrübəsindən yararla-
naraq Vətənimizin müdafiəsində ayıq-
sayıq dayanacaqlar.
    Sonra məzunlara sertifikat və hə-
diyyələr təqdim edilib.
    Xatirə lövhələrinə buraxılış em-
blemləri vurulub və tribuna önündən
təntənəli keçid olub.

Kənan Cəlilov

Buraxılış mərasimi keçirilib

Naxçıvanda çörək növbəsi, 1990-cı il



4

    Ayaq saxla, dinlə məni... Artıq
gedirsən. Bu il gəlişin, üçaylıq var-
lığın, sanki bir an oldu. Dünən gəl-
mişdin elə bil, bu gün gedirsən...
Fərq etmədim gəlişini, düz üç aydır
varlığını, indi ayrılıq anı çatarkən
fərq edirəm artıq zamanın çatdığını,
sənin əlvida vaxtını. Bu il səni heç
vəsf etmədim: nə füsunkar görkəmini,
nə küçələrdə, dalanlarda insanlarla
pıçıltını, narın-narın yağışını, nə də
ki o sarı-qızılı, xınalı yarpaqlarını.
Səbəb nədir, bilirsənmi? Mən söy-
ləyim, sən “qulaq as”. Səni bütün
mövsümlərdən fərqli sevən birindən
bu sözləri dinləmədən ayrılma...
    Builki gəlişindən cəmi beş gün
sonra Vətən müharibəsi başladı
ölkəmdə. Müharibə asan deyil, o,
dəhşətlər gətirir ellərə, evlərə. Biz
analar çox qorxduq əvvəlcə, düzünü
deyim. 1990-cı illərin I Qarabağ
müharibəsini görən biri kimi çox
qorxduq. O illərdə çəkdiyimiz acılar,
başımıza gətirilən oyunlar, itirdik-
lərimiz qorxudurdu bizi. Sağ gön-
dərib, cansız bağrımıza basdığımız
övladlarımız, 20 Yanvarda ləçəkləri
sevgisindən qoparılıb ələmlərə ve-
rilən qərənfil rəngli qanlardan çox
qorxmuşdu analar. Ancaq artıq baş-
lamışdı müharibə. Oğullarımız Qa-
rabağa – cəbhəyə yollandı səninlə,
döyüşə başladı səninlə. Düz 44 gün...
Bu mövsüm səni bəyənməyənlər
cəsarətinə, hünərinə, bir də ki qay-
ğıkeşliyinə məəttəl qaldılar. Nə qədər
dözümlüymüşsən sən, Payız? Ötən
illərdə yağdırdığın yağışları içinə
çəkdin bu mövsüm. “Dişini dişinə
sıxıb” çox səbir etdin, yağdırmadın,
bununla ordumuza zəfəri üçün bi-
lirsənmi, sən nə qədər zaman verdin?
O dağlarda, daşlarda, düzlərdə yağış
yağardısa əgər, əsgərimin çəkmələri
palçıqdan ağırlaşardı, hərəkəti çə-
tinləşərdi. Addımları cəldliyini iti-

rərdi. Su həyatdır, – deyirlər, lakin
su həm də ölümdür, deyilmi? Yağış
da su olduğu üçün islanardı, üşüyərdi
əsgərim, xəstələnərdi, bu da ki qə-
ləbəmizi əngəllərdi... Sən beləmi
dözümlüymüşsən, Payız? Necə sıx-
dın göz yaşını içinə, bir damlası gö-
rünmədi gözündə... Yarpaqların dö-
şək oldu, yorğan oldu, yastıq oldu
əsgərimə səngərdə. Sən mövsümdün,
lakin bu il Ana oldun – Payız ana.
Tək anadan bu cür qayğı görər bala... 
    Sevilmirdin, “biz payızın axı nə-
yindən yazaq”, – deyirdilər sənə...
Sən gələndə “yenə gəldi yarpağıyla
küçələri çirkləndirən, yenə gəldi
sevdiyimiz yaşılları məhv edən, sa-
rılara çevirən, yenə gəldi yağışını
yağdırıb yollarımızı palçıq edən”, –
deyirdilər... İllərlə sən bəddualar
yağdırılan fəsil idin. Sevilməyən
mövsüm idin... Yox, yox, belə de-
yilmiş, yanılmışıq. Səndəymiş ki
Suqovuşanımın xilası, şəhidim-qəh-
rəmanım Mübarizin qisası... Sən-
dəymiş ki böyük şair Füzuli ilə adaş
olan Füzulimin azadlığı... Səndəymiş
ki göz yaşların Arazıma bol su edən
Xudafərinin gözlərindən yaşı silən
şəhid əli... Səndəymiş ki iki əkizi –
Naxçıvanla Zəngilanı Qarabağda
görüşdürən... Səndəymiş ki əsrlərin
o üzündən boylanan Qubadlını bu
əsrə qonaq edən... Səndəymiş ki ağ
örpəkli gözəllərlə ağ at üstə igidlərin
hicranını Şuşamızda vüsal edən, bu
vüsalla Şuşamızın göylərindən du-
manları da yox edən... Səndəymiş
ki Qarabağın qarabəxtli atlarının
Ağdamımızda cövlanını gerçək
edən... Səndəymiş ki Kəlbəcərə göz-
muncuğu səpələyən igidlər... Sən-
dəymiş ki Laçınımı bir gülləsiz yi-
yəsinə-sahibinə təslim edən... Tək
bunlarmı? Xeyr... Səndə imiş Qara-
bağın 30 illik nisgilini, kədərini se-
vinclərə, şadlıqlara çevirən. Səndə

imiş, tək səndə, 30 ildə qanı axan
yaraların sarğısı. Səndə imiş ki, 30
illik yataqlara məhkum olan xəstə-
lərin həkimləri – şəhidlər... Səndə
imiş Şah İsmayıl Xətaidən üzübəri
bir-birindən ayrı düşən torpaqları
məmləkətlə birləşdirən o güc, hünər.
Səndə imiş illər öncə min arzuyla
müqəddəs Kəbədən gətirilən Quranla
Qarabağın doğma dinə təşnəsini son
edən... Səndə, tək səndə imiş qaçqın,
köçkün soydaşların gözlərində sevinc
yaşı, üzlərində yurd yelinin sığalı...
Səndə imiş sevincdən payızından
baharına qayıdaraq çiçək açan xarı-
bülbül – Qələbə sevdalısı... 
    Ayaq saxla, dinlə məni. Sən bu
mövsüm baharlaşdın, bilirsənmi? Öz
ömrünü şəhidlərə bağışlayıb, bahar-
laşdın. Səpələndi xəzəllərin yüzlərlə
bahar üstünə. Yaşıllıqlar 44 gündə
bahar ömrün yarım qoyub payızına
qonaq oldu. Ömrümüzdən bir andaca
2783 bahar keçdi: bu baharlarda nə
ağaclar çiçək açdı, nə nübarı, barı
oldu. Sıxdın köksünə, yağdırmadın
yağışını, o yağışı yüzlərlə ananın,
atanın, gözü yolda balanın, bütün
elin-obanın gözlərinin yaşı etdin...
Qələbə-sevinc yaşı... Qürur-hünər
yaşı, yurd-torpaq yaşı... Namus-
qeyrət yaşı... Axdıqca bu sevinclə
qarışıq kədər yaşları, sən oldun Qə-
ləbə fəsli, hünər fəsli, yurd fəsli,
torpaq fəsli, namus və qeyrət fəsli... 
    Ağaclarda saraltdığın hər yarpaq
bir ömür oldu – şəhid ömrü. Portret-
ləşdi hər bir ömür qızılı-sarılı tab-
lolarda. Maraqlıdır, çərçivəsiz tab-
lolarda. “Çərçivəsiz tablo olar”, –
deyirsən? Bəli, olar. Torpaq sevgiyə
çevriləndə, Vətən göz bəbəyi, yurd
namus olanda onun uğrunda canın-
dan keçənlərin tablolarının çərçivəsi
əbədi bir qürur olur. 
    Ayaq saxla, son sözlərimi də
dinlə. İndi səni sevməyən yoxdur.
Qələbə fəsli, şəhid fəsli... Sən də
şəhidlərimiz kimi bir əbədilik qa-
zandın. Əbədi bir mövsüm oldun.
Tarixlərdə izi qalan 44 günün, qələ-
bənin, zəfərin fəsli oldun. Yüzlərlə
şəhidimiz, qazimiz səninlə əbədiyyən
anılacaq.Yarpaqlarına yazıldı böyük
tarix, qürur sözü... Sən mövsümdün,
artıq bir salnamə oldun. İndi “Pa-
yızdan nə yazasan axı”, – deyən
yox, indi səndən milyonlarla yazanlar
var...
    Get, bu dəfə səni qələbəylə, zə-
fərlə yola salırıq. Şəhidlərimizin
anım gününün, Vətənimizin, şəhid-
lərimizin qələbə gününün bir ili ilə
geri dön. Ey əbədi fəsil. Nə xoş-
bəxtsən, sinən şəhid, qazi qanlı,
şəhid məzarlıdır, qələbə bayraqlıdır.
Azərbaycanın əbədi fəsli, sənə yaxşı
yol... 

Mətanət MəMMəDovA

Getmə, dayan, sənə sözüm var...

    Gömrük əməkdaşları tərəfindən narkotik vasitələrin qanunsuz
dövriyyəsinə qarşı mübarizə tədbirləri nəticəsində narkotik qaçaq-
malçılığı faktı aşkarlanıb.Belə ki, Naxçıvan Muxtar Respublikası
ərazisindən tranzit keçməklə Almaniyaya yük aparan 67E47910
dövlət nömrə nişanlı “Volvo” markalı nəqliyyat vasitəsinə Şahtaxtı
gömrük sərhəd-buraxılış məntəqəsində rentgen qurğusu vasitəsilə
gömrük baxışı həyata keçirilən zaman əşyaların içərisində şübhəli
təsvirlər müəyyən olunub.
     Şübhəli təsvirlər əsasında nəqliyyat vasitəsinin qoşqusuna fiziki
baxış həyata keçirilən zaman köhnə mebellərin içində süni olaraq ya-
radılmış və üzərinə taxta örtük çəkilərək aşkar edilməsi çətinləşdirilmiş
gizli saxlanc yerlərindən 30 bükümdə ümumi çəkisi 23 kiloqram
950,6 qram olan narkotik vasitə – tiryək aşkar edilərək götürülüb. 
    Faktla bağlı Naxçıvan Muxtar Respublikası Dövlət Gömrük
Komitəsinin İstintaq bölməsi tərəfindən Azərbaycan Respublikası
Cinayət Məcəlləsinin 206.2-ci maddəsi ilə (qaçaqmalçılıq yolu ilə
narkotik vasitələrin gömrük nəzarətindən kənar və ya ondan gizli
keçirilməsi) cinayət işi açılıb.

Naxçıvan Muxtar Respublikası
Dövlət Gömrük Komitəsinin mətbuat xidməti

Narkotik qaçaqmalçılığı cəhdinin
qarşısı alınıb

    Naxçıvan Dövlət Universitetində
Hüquq fənləri kafedrasının dosenti,
tarix üzrə fəlsəfə doktoru Şükür
Məmmədovun “Dövlət və hüquqi
təlimlər” adlı dərs vəsaitinin təq-
dimatı keçirilib. 

    Təqdimatı giriş sözü ilə açan
universitetin rektoru, dosent Elbrus
İsayev yeni nəşrin əhəmiyyətindən
danışaraq qeyd edib ki, “Dövlət
və hüquqi təlimlər” həm də tədris
fənni və elm sahəsi olub nəzəri və
tarixi təmayüllüdür, hüquq nəzə-
riyyəsi, hüquq və dövlət tarixi kimi
elmlərlə əlaqəlidir. Böyük tədqiqat
işi və tarixi faktlarla zəngin bir
mövzunu əhatə etdiyinə görə rektor
müəllifi təbrik edib və gələcək elmi
fəaliyyətində uğurlar arzulayıb. 
    Fakültənin dekanı, fəlsəfə üzrə
fəlsəfə doktoru, dosent Yusif Hü-
seynov, Hüquq fənləri kafedrasının
müəllimi Əziz Qasımov çıxış edərək
bildiriblər ki, ali məktəb tələbələri

və magistrləri üçün nəzərdə tutulan
dərs vəsaitində qədim dövrlərdən
başlayaraq zəmanəmizə qədər dün-
yanın müxtəlif regionlarında mey-
dana çıxan dövlət və hüquqi təlimlər
nəzərdən keçirilir. Kitab həm də

dövlətçilik, idarəçilik və hüququn
tarixi ilə maraqlanan geniş oxucu
kütləsi üçün də nəzərdə tutulub. 
    “Universitetin son illərdə qazan-
dığı nailiyyətlər təhsilimizə göstə-
rilən yüksək diqqət və qayğının
bəhrəsidir”, – deyən müəllif  uni-
versitet mühitində yaradıcı insanların
elmi-pedaqoji fəaliyyəti üçün gös-
tərilən dövlət dəstəyinə görə min-
nətdarlığını bildirib. 

Səadət əliYEvA

“Dövlət və hüquqi təlimlər” 
adlı dərs vəsaitinin təqdimatı keçirilib

    Ayrılıq vaxtı çatıb, cəmi 3 gün vaxtın qalıb, bilirəm, getməlisən.
İstəsəm də, saxlaya bilmərəm, artıq yolçusan. Amma bir az ayaq saxla,
sənə sözüm var. Yolundan edirəm səni, lakin məni dinləməlisən... Səni
həmişə çox sevmişəm, bilirsən. Elə buna görə də səndən yazmaq hər dəfə
mənə tapşırılardı. Çünki səni sevən çox az insan olub həyatda. “Payızdan
nə yazmaq olar ki”, – deyiblər. Lakin sən hər zaman mənim fəslim
olmusan. Səni füsnun, romantikan-çiskin yağışın, sarılı-qızılı yarpaqlarınla,
bir də, sanki bir ömrün sonunu əks etdirən kədərinlə sevmişəm... Səndən
yazılarımda tablolar yaratmışam, hər naxışını, hər “baxışını” mənsur şe-
irlərimin misralarına çevirmişəm...

    Tədbiri giriş sözü ilə Naxçıvan
Dövlət Rəsm Qalereyasının direktoru
Hökümə Məmmədli açaraq bildirib
ki, qədim diyarımızda sənət aləmində
özünəməxsus izlər qoyan bir sıra rəs-
samlar var. Onlardan biri də Həmzə
Sadiqovdur. 
    Rəssam 2010-cu ildən Azərbaycan
Rəssamlar İttifaqının, 2012-ci ildən
Naxçıvan Muxtar Respublikası Rəs-
samlar Birliyinin üzvüdür. O, 2011-ci

ildə “Naxçıvan Muxtar Respublikasının
Əməkdar rəssamı” fəxri adına layiq
görülüb.
    Vurğulanıb  ki, rəssamın yaradıcı-
lığında qədim tarixi abidələr və müasir
memarlıq nümunələri xüsusi yer tutur.
O, daha çox Naxçıvan tarixini əks et-
dirən abidələri təsvir etməklə gələcək
nəsillərə canlı tarix bəxş etmiş olur.
    Rəssamın əl işlərinin Naxçıvan
Dövlət Rəsm Qalereyası ilə yanaşı,
muxtar respublikanın digər muzeylə-
rində də sərgiləndiyini qeyd edən Hö-
kümə Məmmədli onun bir sənətkar
kimi yaratdığı əsərlər ilə gələcək nə-
sillər tərəfindən daim xatırlanacağını

vurğulayıb.
    Sonra Naxçıvan Muxtar Respubli-
kasının Əməkdar rəssamları Əli Səfərli,
Həbibə Allahverdiyeva və Cavid İs-
mayılov çıxış edərək sənətkarla bağlı
fikirlərini bölüşüblər.
    Sonda rəssamın əsərlərindən ibarət
sərgiyə baxış keçirilib.
          Naxçıvan Muxtar Respublikası

Mədəniyyət Nazirliyinin 
mətbuat xidməti

Ömrün rəngləri

     Naxçıvan Dövlət  Rəsm Qalereyasında
Naxçıvan Muxtar Respublikasının Əməkdar
rəssamı Həmzə Sadiqovun yaradıcılığına
həsr olunmuş “Ömrün rəngləri” adlı tədbir
keçirilib.

    Dekabrın 18-də Naxçıvan Dövlət
Texniki Kollecində Naxçıvan Muxtar
Respublikası Atletika Federasiyasının
ümumi yığıncağı keçirilib. 
    Ümumi yığıncağın gündəliyi təs-
diq edildikdən sonra Atletika Fe-
derasiyasının sədri Rəhman Məm-
mədov qeyd edib ki, muxtar res-
publikada digər idman növləri kimi
atletikanın da inkişafı üçün zəruri
şərait vardır. Bu şəraitdən səmərəli
istifadə olunması məqsədilə ötən
müddət ərzində muxtar respublikada
Yüngül Atletika Federasiyası yara-
dılmışdır. Muxtar respublikada at-
letikanın digər növləri də inkişaf
etdiyindən bu federasiyanın əhatə
dairəsinin genişlənməsinə ehtiyac
yaranmışdır. Buna görə də federa-
siyanın təsisçiləri ləğv edilərək “Xa-
tun” Bədii Gimnastika İdman Klubu
və Şərur Rayon Ağır Atletika İdman
Bölməsinin bazasında Naxçıvan
Muxtar Respublikası Atletika Fe-
derasiyası yaradılıb. 
    Federasiya sədri qısa zaman ər-
zində atletika, ağır atletika və bədii
gimnastika, eləcə də atletika sahəsinə
daxil olan digər idman növlərinin
təbliği, bu idman növlərinə yeni-
yetmələrin cəlb edilməsi, idman və
sağlam həyat tərzinin gənclər və
uşaqlar arasında yayılması istiqa-
mətində işlərin sürətləndiriləcəyini
bildirib.
    Vurğulanıb ki, federasiyanın tər-
kibinə daxil olan idman növlərinin
inkişafı məqsədilə Naxçıvan şəhə-

rində və rayonlarda yerləşən
ümumtəhsil məktəblərində 29 at-
letika, 2 ağır atletika idman klubu,
Heydər Əliyev Uşaq-Gənclər Ya-
radıcılıq Mərkəzində bədii gim-
nastika bölməsi yaradılıb, hazırda
isə Ordubad Rayon Uşaq-Gənclər
Yaradıcılıq Mərkəzində gimnastika

bölməsinin və Ordubad şəhər 1 nöm-
rəli tam orta məktəbdə isə ağır atle-
tika idman bölməsinin yaradılması
istiqaməsində iş gedir. Rəhman
Məmmədov muxtar respublikada
uşaq və yeniyetmələrin sağlam ruhda
böyüməsi üçün yaratdığı şəraitə görə
Naxçıvan Muxtar Respublikası Ali
Məclisinin Sədrinə minnətdarlığını
bildirib.
    Sonra federasiyanın ümumi yı-
ğıncağının gündəliyində duran mə-
sələlər müzakirə olunub. Federasi-
yanın tərkibində edilən dəyişikliklər
və müzakirə olunan məsələlərlə əla-
qədar qərar layihəsi oxunub. Qərara
görə, “Xatun” Bədii Gimnastika İd-
man Klubu və Şərur Rayon Ağır
Atletika İdman Bölməsi İctimai bir-
likləri Naxçıvan Muxtar Respubli-
kası Atletika Federasiyasının yeni
təsisçiləri olaraq qeydiyyata alınıb,
Naxçıvan Muxtar Respublikası Yün-
gül Atletika Federasiyasının adı Nax-
çıvan Muxtar Respublikası Atletika
Federasiyası adı ilə əvəz olunub,
federasiyanın Nizamnaməsi qəbul
edilib. İntiqam Rəhimov Federasi-
yanın sədr müavini seçilib. Federa-
siyanın İdarə Heyətinin və Nəzarət-
Təftiş Komissiyasının yeni tərkibi
müəyyənləşdirilib. Atletika üzrə küt-
ləviliyin təmin olunması məqsədilə
Federasiyanın şəhər və rayon böl-
mələri yaradılıb, 2021-ci il üçün
tədbirlər planı təsdiq edilib.

Naxçıvan Muxtar Respublikası
Təhsil Nazirliyinin mətbuat xidməti

Atletika Federasiyasının ümumi yığıncağı olub

İtmişdir
Şərur rayonunun Aşağı Yaycı kəndində yaşayan Cəfərov

Sadıq Məmməd oğlunun adına olan JN-624A inventar nömrəli
“Torpağın mülkiyyətə verilməsinə dair şəhadətnamə” itdiyin-
dən etibarsız sayılır.

*  *  *
Şərur rayonunun Məmmədsabir kənd sakini Məmmədov

Ədaləddin Məmməd oğlunun adına olan JN-214A nömrəli
“Torpağa mülkiyyəti hüququna dair şəhadətnamə” itdiyindən
etibarsız sayılır.

(Esse)


